
F'din il-kawza s-socjeta attrici gieghda titlob il-hlas ta’
kummissjoni skond ftehim bejn il-korporazzjoni Enemalta
u I-General Retailers and Traders Union.
I¢-Citazzjoni tghid illi s-socjeta attrici kellha pompa tal-
petrol fi Triq Bajjada, Haz Zabbar; din il-pompa nbieghet
fl-20 ta’ Mejju 2000. Fit-18 ta’ Marzu 1997 kien sar ftehim
bejn il-General Retailers and Traders Union [“GRTU”] u I-
Korporazzjoni Enemalta [‘Enemalta”] biex Enemalta tat
Zjieda ta’ kummissjoni minn 1c1 ghal 1c67 lis-sidien tal-
pompi tal-petrol li jdahhlu s-sistema ta’ l-automatic
acceptor. Is-soc¢jeta attrici kienet minn ta’ l-ewwel i
dahhlet automated pump bil-card/cash acceptor, izda, billi
kien hemm hsara fis-sistema u kellha sahansitra tiftah
kawza kontra min bighhulhom, I-attrici kellha tingeda

b’sistema awtomatiku |i jithaddem mill-kaxxier minghajr
petrol attendant.
Talli ma kinitx gieghda thaddem is-sistema li ried il-ftehim,
u ghalkemm I-attrici dejjem Zzammet il-hinijiet miftiehma
sabiex jingeda I-pubbliku, Enemalta ma tatx iz-Zjieda
miftiehma lill-attrici.
Xi hadd fi hdan Enemalta gharraf lil GRTU illi bis-sistema
tal-kaxxier is-socjeta attrici kienet gieghda tbigh fuel aktar
minn pompi ohra. Minhabba pressjoni minn GRTU,
Enemalta heddet li twaqqaf il-fornitura ta’ petrol lill-attrici,
u kien biss wara tehdida ta’ proceduri legali li dan ma
sehhx.
GRTU bi ftehim ma’ Enemalta irrappurtaw lill-pulizija illi I-
attri¢i kienet gieghda tiftah biex taqdi lill-pubbliku wara I-
hin stabbilit, u I-pulizija ghalget il-pompa kemm-il darba.
L-attrici resqet quddiem |-Uffic¢ju tal-Kompetizzjoni Gusta
ghax I-ghemil ta’ GRTU u I-kondizzjonijiet tal-ftehim kienu
prima facie mhux kompetittivi. L-Uffic¢ju tal-Kompetizzjoni
Gusta, b'ittra tat-2 ta’ Dicembru 1999, iddikjara illi kull
azzjoni jew decizjoni ta’ GRTU Ii jkollha I-effett i
timpedixxi I-liberta fil-mod kif jithaddmu I-pompi tal-petrol
jew il-mod kif il-kumpanniji joffru s-servizz taghhom hija
anti-kompetittiva u bi ksur ta’ I-artikolu 5 ta’ I-Att XXXI ta’ |-
1994 dwar il-Kompetizzjoni.
Ghalkemm [-Att XXXI ta’ 1-1994 ma japplikax ghal
Enemalta, i¢-Chairman ta’ Enemalta sostna illi I-
korporazzjoni kienet sejra timxi fuq id-decizjoni ta’ |-
Ufficéju tal-Kompetizzjoni Gusta, izda xorta z-zjieda ma
nghatatx.
Is-socjeta attrici ghalhekk fethet din il-kawza u gieghda
titlob illi I-qorti:
1. tghid illi s-socjeta attrici ghandha tinghata kull zjieda
li tnaqgsitilha mill-kummissjoni li kellha tithallas fuq il-
bejgh ta’ fuel mill-1 t'April 1997 sal-20 ta’ Mejju 2000;
2.  tillikwida s-somma li ghandha tithallas skond I[-ewwel
talba; u
3. tikkundanna lill-korporazzjoni konvenuta thallas lill-
attrici s-somma hekk likwidata, flimkien ma’ I-ispejjez,
fosthom dawk ta’ protest gudizzjarju tas-26 t'Ottubru 2000
u ta’ ittri legali, u I-imghax.
[l-korporazzjoni Enemalta, konvenuta, ressget dawn I-
eccezzjonijiet:

1. Is-soc¢jeta attrici ma ghandhiex interess Juridiku
ghax hi stess stqgarret illi I-pompa tal-petrol illum bighetha;
il-konvenuta irtirat din l-e¢éezzjoni fil-31 ta’ Mejju 2001*;

2. il-konvenuta ma hijiex kontradittrici legittima, u
ghalhekk ghandha tinheles mill-harsien tal-gudizzju, ghax
l-attric¢i kellha tmexxi mhux kontra taghha izda kontra terzi;
u

3. il-kkonvenuta ma kisret ebda kuntratt jew ftehim, u
ghalhekk ma ghandha taghti xejn lill-attrici.

Qabel ma nidhlu fil-meritu tal-kawza, irridu nqisu |-
eccezzjoni illi I-konvenuta ma hijiex kontradittrici legittima.
L-attrici gieghda titlob il-hlas ta’ kummissjoni u, skond il-
ftehim dwar din il-kummissjoni, il-hlas, jekk jitharsu |-
kondizzjonijiet miftiehma, kellu jsir mill-konvenuta.
Ghalhekk il-kawza saret sew kontra |-konvenuta, ladarba
hija din li jkollha thallas jekk l|-attrici harset il-kondizzjonijiet
tal-ftehim.

L-eccezzjoni hija ghalhekk michuda.

Nghaddu issa biex inqgisu I-meritu. Il-fatti li wasslu ghal
din il-kawza graw hekk:

Bi ftehim tat-18 ta’ Marzu 19972 bejn Enemalta u GRTU,
Enemalta ntrabtet illi, b’sehh mill-1 tApril 1997, izzid il-
kummissjoni li tithallas lis-sidien tal-pompi minn 1c1 ghal
1c7 ghal kull litru ta’ petrol jew diesel oil li jbighu, basta s-
sidien iharsu xi kondizzjonijiet. Fost dawn il-
kondizzjonijiet hemm dik fil-paragrafu D tal-ftehim, i tghid
hekk:

D) Wara I-1 t'April 1997 is-sidien tal-Petrol Stations
ikollhom massimu ta’ sitt xhur li fihom iridu jistallaw |-
Automatic Cash-Card Acceptor/s. 1I-GRTU sejra tirranga
roster biex bejn 01 April 1997 u 31 t'Ottubru 1997, 26
Station ma’ Malta u Ghawdex jifthu u I-Festi [sic] bejn
08.00 u 12.00. Wara dawn is-sitt xhur® il-hinijiet tal-ftuh
tal-Petrol Stations ikunu hekk:

Imbaghad hemm il-hinijiet, u I-paragrafu jkompli hekk:
Dawk is-sidien li ma jkunux bdew jahdmu bl-Automatic
Cash-card Acceptor/s u ma jkunux iridu jifthu skond I-

! Fol. 27.
2 Foll. 7 et seq.
8 Bejn I-1 t"April 1997 u 1-31 t’Ottubru 1997 hemm seba’ xhur, mhux sitta.

iskeda [-gdida ta’ hinijiet, jitilfu d-dritt tal-kummissjoni
shiha mizjuda u jiehdu biss iz-zjieda ta’ 1.7 millezmi.
Is-socjeta attrici dahhlet pompa li jew tithaddem minn
kaxxier jew tiehu automatic card/cash acceptor, izda s-
sistema awtomatiku ma kienx jahdem sew u, ghalkemm
ma kienx mehtieg pump attendant, il-pompa ma Kkinitx
ghal kollox awtomatizzata ghax kienu mehtiega I-
prezenza u l-intervent ta’ kaxxier biex il-klijent ikun jista’
jiehu fuel. Ghalhekk is-soc¢jeta attrici, ghalkemm Zzammet
mal-hinijiet miftiehma, ma Kkinitx qgieghda toffri servizz
awtomatiku kif ried il-ftehim.

Is-sistema tal-kaxxier, li kienet toffri s-soc¢jeta attrici, kien
aktar popolari u, minhabba fhekk, I-attrici kellha bejgh
aktar mis-sidien l-ohra tal-pompi. Dan ma ghogobx lis-

sidien |-ohra, li dehrilhom illi I-attri¢i kienet gieghda tiehu
vantagg ingust u ghalhekk fittxu li jgieghlu Ii jsir ftehim, fi
hdan il-GRTU, illi ebda pompa ma jkollha attendant

maghha wara s-6.00 p.m. u fil-Fdud u I-festi. Is-socjeta
attrici ma ntrabtitx bil-ftehim li riedu s-sidien |-ohra u dawn
ghamlu pressjoni fugq Enemalta biex b’xi mod iggieghel lill-
attri¢i togghod ghal dak i riedu huma.

[l-kwistjoni tressget quddiem I-Uffi¢cju tal-Kompetizzjoni
Gusta, li sab illi I-ftehim li riedu s-sidien kien ixekkel il-
kompetizzjoni hielsa u ghalhekk ma kienx jiswa. Il-ftehim
ghalhekk ma dahalx fis-sehh, u langas ma setghet issir
diskriminazzjoni kontra s-socjeta attri¢i talli ma ntrabtitx
bil-ftehim.

[I-konvenuta, izda, bagghet ma hallsitx il-kummissjoni bir-
rata gholja ghax tghid illi s-sistema tas-socjeta attrici, billi
jehtieg l-intervent ta’ kaxxier, ma kienx sistema ta’
automatic card/cash acceptor. Lill-attrici dehrilha illi,
ladarba gaghdet ghall-hinijiet u |-pubbliku kien gieghed
jingeda, kienet gieghda thares il-ftehim tad-19 ta’ Marzu
1997 u ghalhekk kellha tiehu I-kummissjoni bir-rata gholja.
Ghalhekk fethet din il-kawza.

Fil-fehma tal-qorti, li huwa relevanti ghal din il-kawza
huwa [|-ftehim tad-19 ta’ Marzu 1997, u mhux il-ftehim |-
iehor — dak li nstab li jxekkel il-kompetizzjoni hielsa — li
riedu s-sidien [-ohra tal-pompi, u langas ma huwa
relevanti x’riedu u x’ghamlu s-sidien |-ohra u I-GRTU.

Jekk inharsu lejn il-ftehim tad-19 ta’ Marzu 1997, naraw illi
fost il-kondizzjonijiet li sid ta’ pompa kellu jhares sabiex

jithallas kummissjoni b'rata oghla hemm dik illi jdahhal u
jnaddem automatic card/cash acceptor. Dan is-socjeta
attrici ma ghamlitux, ghax is-sistema taghha ma kienx
b’automatic card/cash acceptor billi I-hlas kellu jsir lil
kaxxier. [l-fatti illi I-pubbliku kien moqdi xorta ma huwiex
relevanti ghax il-ftehim ried mhux biss illi [-pubbliku jkun
moqdi imma wkoll li jkun moqdi b’sistema ta’ automatic
card/cash acceptor. |Il-fatt ukoll illi s-sistema ma hadimx
ghax kellu I-hsara ma huwiex relevanti ghall-ghanijiet tal-
kawza tallum; jista’ se mai jaghti lis-socjeta attri¢i rimedju
kontra min bighilha s-sistema izda jibqa’ I-fatt illi s-socjeta
attrici — ukoll jekk bi htija ta’ nuqqgas ta’ terzi u mhux
nuggas taghha — ma harsitx il-kondizzjonijiet tal-ftehim.
Ghalhekk l-ewwel argument migjub mis-socjeta attrici fin-
nota ta’ osservazzjonijiet taghha* ma huwiex tajjeb.

It-tieni argument ta’ l-attrici huwa illi I-ftehim tad-19 ta’
Marzu 1997 kien bi ksur ta’ I-Att dwar il-Hinijiet tax-Xoghol
tal-Awienet u tal-Bejjiegha fit-Toroq [Kap. 155], kif kien fis-
sehh dak iz-zmien.

Dan huwa minnu, izda jekk il-ftehim kien bi ksur tal-ligi, u
s-socjeta attrici kienet, bhas-sidien li kellhom sistema ghal
kollox awtomatiku, gieghda tikser il-ligi meta taqdi lill-
pubbliku barra mill-hinijiet li kienet tippermetti I-ligi, ma
tistax is-socjeta attrici tippretendi hlas talli kisret il-ligi!
Jekk il-ftehim ma kienx jiswa ghax kellu causa ille¢ita ma
jistax min kien kompli¢i fl-ille¢itu ifittex ghal hlas talli
ghamel haga kontra I-ligi.

It-tielet argument ta’ l-attri¢i jghid illi I-ftehim huwa anti-
kompetittiv.

Id-decizjoni ta’ I-Ufficcju tal-Kompetizzjoni Gusta kienet
mhux dwar il-ftehim tad-19 ta’ Marzu 1997 bejn Enemalta
u GRTU, izda dwar il-ftehim |i riedu s-sidien tal-pompi fi
hdan il-GRTU.

Barra minn hekk, ma hux kontestat illi Enemalta ma kinitx
marbuta bid-decizjoni ta’ [|-Uffic¢ju tal-Kompetizzjoni
Gusta, u l-gorti ma tagbilx mas-socjeta attrici illi d-
disponibilita ta’ Enemalta li, minkejja dan, hi tqis id-
decizjonijiet ta’ dak I-uffic¢ju torbotha b’obbligazzjoni lejn |-
attrici.

4 Foll. 156 et seq.

Ghal dawn ir-ragunijiet, fil-fehma tal-qorti, it-talbiet tas-
socjeta attrici ma jistghux jintlaqghu, u I|-gorti taqta’ I-
kawza billi tichad it-talbiet tas-socjeta attri¢i. L-ispejjez ta’
I-ec¢ezzjoni illi I-konvenuta ma hijiex kontradittrici legittima
ghandha thallashom il-konvenuta; I-ispejjez I-ohrajn
kollha ghandha thallashom is-socjeta attrici..

< Sentenza Finali >

